                                                                                                                                                     


                                                                                                                                              
Umsögn vegna Rammaáætlunar.
Með bréfi  þessu geri ég athugasemdir við byggingu Urriðafossvirkjunar og legg til að hún verði tekin úr nýtingarflokki a.m.k. meðan að málin eru rannsökuð frekar. 
Athugasemdir mínar eru eftirfarandi:
Breytingar á grunnvatnsstöðu:
 Ekki  hafa verið gerðar fullnægjandi rannsóknir á hver áhrifin á grunnvatn á svæðinu verða. Þó er ljóst að leki frá lóninu verður verulegur og framkvæmdaðili telur vatnsból Flóahrepps í hættu. Hækkun grunnvatns gæti spillt búskaparmöguleikum á mörgum jörðum á Skeiðum og í Flóa og eyðilagt mikið landbúnaðarland.
Haugsetning framburðarefna:
Áformað er  að árlega verði dælt upp úr lóninu um 75.000 rúmmetrum framburðarefnis. Ekki hefur verið sýnt fram á að hægt sé að koma í veg fyrir rykmengun frá þessari uppdælingu.Einnig má gera ráð fyrir uppblæstri frá uppþornuðum  farvegum  Þjórsár. Sunnlendingar hafa á undangengnum árum kynnst svifriksmengun frá Gosstöðvum hér sunnanlands og þykir flestum nóg um.  Frekari athugana á þessum þáttum er þörf.
Áhrif á laxastofna og lífríki sjávar:
Laxastofninn í Þjórsá er líklega stærsti  villti laxastofninn á Íslandi. Með virkjun Urriðafoss er ráðist inn á viðkvæm búsvæði laxa og gönguleiðum hans breytt. Ekki hefur verið sýnt fram á að hægt sé að koma seiðum á leið til sjáfar  til bjargar. Laxveiðar við Þjórsá eru gömul hefð og hluti af menningu Flóamanna. Ekki hafa verið gerðar athuganir á áhrifum virkjunarinnar á lífríki sjávar. 
Breytingar á ásýnd:
Gert er ráð fyrir um 9m. háum stíflugarði þar sem hann er hæstur og framan við hann um 5m. djúpum framræsluskurði til að taka við lekanum. Þessi mannvirki munu hafa verulega neikvæð sjónræn áhrif fyrir stórt svæði.







Almennt:   
Fyrirhuguð Urriðafossvirkjun mun hafa áhrif á fjölmarga þætti í lífríki og náttúru svæðisins en einnig á búsetuskilyrði og menningu svæðisins.  
Laxveiðar við Þjórsá eru menningarverðmæti sem og gamla reiðleiðin á Þjórsárbökkum. Við fornleifauppgröft við ána hefur komið í ljós að líklega eru þar rústir skála landnámsmanna en þær fornminjar er ætlunin að kaffæra í lóni virkjunarinnar.
Sandblástur og grunnvatnsbreytingar eru fylgifiskur framkvæmda af þessu tagi auk kælingar af lóninu. 
Samfélagsleg áhrif hafa hvergi verið könnuð eða reynt að leggja mat á heildartjón sem af framkvæmdum þessum kann að hljótast.
Af framansögðu legg ég það til að Urriðafossvirkjun verði ekki höfð í nýtingarflokki við gerð rammaáætlunar.

